
SO‘ZBEKISTONDA 

EKSPORTNI SUG‘URTALASH 
MEXANIZMLARINI 

YANADA KENGAYTIRISH 
YO‘NALISHLARI

Qarshiyev Keldiyor Eshpulatovich
Olmaliq shahar hokimyati mahallada tadbirkorlikni rivojlantirish,

aholi bandligini ta’minlash va kambag‘allikni qisqartirish bo‘yicha
hokim yordamchisi

Annotatsiya: Ushbu maqolada O‘zbekistonda eksport faoliyatini sug‘urtalash mexanizmlarini takomillashtirishga qaratilgan 
samarali tadbirlarni tashkil etishga xizmat qiluvchi Eksportni sug‘urtalash agentligi faoliyatini tashkil etishga qaratilgan 
ma’lumotlar keltirilgan.

Kalit so‘zlar: eksport faoliyati, eksport kreditlarini sug‘urtalash, eksport yuklarini sug‘urtalash, eksport kredit agentliklari, 
qishloq xo‘jaligi sohasi eksporti, yengil sanoat sohasi eksporti, eksportni moliyalashtirish mexanizmlari , eksportni sug‘ur-
talash faoliyatida xorij tajribasi.

Abstract: This article provides information on the organization of the Export Insurance Agency, which serves to organize 
effective measures aimed at improving the mechanisms of export insurance in Uzbekistan.

Key words: foreign experience in export activities, export credit insurance, export cargo insurance, export credit agencies, 
export of agricultural products, export of light industry, export financing mechanisms, export insurance activities.

Аннотация: В данной статье представлена   информация об организации Агентства по экспортному страхованию, 
которое служит для организации эффективных мероприятий, направленных на совершенствование механизмов 
экспортного страхования в Узбекистане.

Ключевые слова: зарубежный опыт экспортной деятельности, страхование экспортных кредитов, страхование 
экспортных грузов, экспортно-кредитные агентства, экспорт сельскохозяйственной продукции, экспорт легкой 
промышленности, механизмы экспортного финансирования, экспортно-страховая деятельность.

K I R I S H
Milliy iqtisodiyotni rivojlantirish maqsadida mamlakat eksport salohiyatini oshirish uchun tarkibida yuqori 

qo‘shilgan qiymat mavjud bo‘lgan tayyor va yarim tayyor eksport mahsulotlar ishlab chiqarilishini moliyalashti-
rish va turli xil risklardan sug‘urtalash muhim ahamiyat kasb etadi. O‘zbekistonda eksport mahsulotlarini ishlab 
chiqarish va eksportga jo‘natilgan mahsulotlar haqini oldindan moliyalashtirish, yani eksport oldi va eksportdan 
so‘ng shuningdek eksport yuklari uchun kreditlar berish hamda eksport faoliyatini sug‘urtalash maqsadida 
moliya va kapital bozorlarini yanada rivojlantirish zarur vazifa hisoblanadi. Mamlakat eksport tarkibini diversi-
fikatsiya qilish aynan samarador sohalarni eksport jarayonlarini takomillashtirish yalpi ichki mahsulot hajmining 
oshishiga olib keladi.

M A V Z U G A  O I D  A D A B I Y O T L A R  T A H L I L I
Eksportni sug‘urtalash va unga moliyaviy xizmatlarni ko‘rsatishni takomillashtirish bo‘yicha MDH va xorijiy 

mamlakatlarda ko‘plab tadqiqot ishlari olib borilgan. Maqolani yozish avomida MDH mamlakatlari olim va 
mutaxassislaridan A. I. Prishepa, A. O. Petrov, N. N. Shekolinskiy, N. Petrakov1, shuningdek, xorijiy olim va 
mutaxassislardan Patrik Messerlin, Xideki Funatsu va A.Karterning2 bu boradagi ilmiy ishlarini tahlil qildik.

T A H L I L  V A  N A T I J A L A R
Jahon iqtisodiyotida salmoqli o‘rin egallagan mamlakatlarda eksport faoliyati davlat tomonidan turli xil 

qo‘llab-quvvatlash instrumentlari orqali sug‘urtalanadi va kafolatlanadi.
Yangilanayotgan O‘zbekistonda eksportni moliyaviy qo‘llab-quvvatlash tizimini takomillashtirish muhtaram 

prezidentimiz Sh.M.Mirziyoyev tomonidan olib borilayotgan oqilona iqtisodiy siyosat sababli muhim ilmiy-amaliy 
ahamiyatga ega bo‘lmoqda. Malakatimizda olib borilayotgan samarali eksport amaliyoti va eksportni rag‘bat-
lantirish mexanizmining zamonaviy trendlari tajribalarini o‘zlashtirish asosida uning samarali vosita va usul-
larini qo‘llash iqtisodiy taraqqiyotga sabab bo‘lmoqda. O‘zbekiston Respublikasining o‘rta va uzoq muddatli 
iqtisodiy rivojlanishida eksportni iqtisodiy o‘sishga ijobiy ta’sirini moliyaviy qo‘llab-quvvatlash yo‘nalishlarini ilmiy 
asoslash, mamlakat eksport salohiyatini ko‘tarish va tashqi bozorlarda mahsulotlarimiz raqobatbardoshligini 
oshirish - muhim ustuvor yo‘nalishlardan biri hisoblanadi3.

 O‘zbekistonda eksport hajmi o‘sib bormoqda, biroq shu bilan bir qatorda, eksportni amalga oshirish jaray-
onida milliy eksportchilar oldida tashqi savdo operatsiyalarini kreditlash tizimining murakkabligi, eksport mah-
sulotlarini sotish va ularni logistikasi bilan bog‘liq xavf-xatarlardan kompleks sug‘urta qilish, tashqi bozorlarga 
chiqishda axborot va maslaxat xizmatlarining noyobligi va qimmatligi kabi yechimi kutilayotgan muammolar 
mavjud.

Yangilanayotgan O‘zbekistonning eksport salohiyati so‘nggi yillarda oshib borayotganligi, hududlar miqyo-
sida eksport qiluvchi tadbirkorlik sub’eklari soni ko‘payib borayotganligi kabi ijobiy holatlar mavjud lekin xorijiy 
mamlakatlar eksporti qo‘llab quvvatlanish jarayonlarini tahlil qilsak ba’zi bir mulohazali takliflar ham paydo 
bo‘ladi, masalan O‘zbekiston uchun muhim tashqi iqtisodiy hamkor mamlakat Xitoyda China Export & Credit 
Corporation davlat korporatsiyasi tashkil etilib uning vazifasi mahalliy ishlab chiqaruvchilar va xorijiy xaridor-
larga eksport qilinayotgan mahsulotlar uchun imtiyozli kreditlar berish, eksport qilinayotgan Xitoy mahsulotlarini 
sug‘urta qilish, Xitoy eksporti va investitsiyalarini rag‘batlantirish faoliyatini olib boradi. Eng yirik hamkor mam-
lakat Rossiyada 2007-yildan boshlab eksportchilarga kreditlar berish va tashqi iqtisodiy faoliyatni sug‘urtalash 
“Vneshekonombank” tomonidan amalga oshirilgan lekin sug‘urtalovchi kreditor bo‘la olmasligi sababli, 2011-
yilda eksportga yo‘naltirilgan kichik va o‘rta biznes subyektlari hamda ularni xorijiy kontragentlar tomonidan 
to‘lanmaslik xavfidan sug‘urtalash bo‘yicha alohida davlat tuzilmasi (EKSAR) Eksport sug‘urta agentligi tashkil 
etilgan4. 

Mamlakatimizda 2022-yilda paxta tolasi eksportidan voz kechilib, uning o‘rniga paxtadan tayyorlangan 
qo‘shilgan qiymati yuqori tovarlar eksporti yo‘lga qo‘yildi. Jumladan, umumiy qiymati 1 mlrd 613,5 mln dollarga 
teng bo‘lgan paxtadan yigirilgan ip, 644,9 mln dollarlik tayyor trikotaj va to‘qimachilik mahsulotlari, 242,8 mln 
dollarlik naqshli mato, 131,6 mln dollarlik gazlamalar, 78,1 mln dollarlik ipak va ipak mahsulotlari, 42,1 mln dol-
larlik gilam mahsulotlari eksport qilingan5.

Mamlakatimiz eksport faoliyatidagi muammolardan biri bu geografik omil bo‘lib O‘zbekistondan to‘g‘ridan 
to‘g‘ri dengizga chiqadigan yo‘lning yo‘qligi va logistika infratuzilmasining takomillashmaganligi eksport mah-
sulotlari narxining oshishiga bu esa xalqaro savdoda raqobatga kirishishda bozorlarda ustunlikni saqlash 
imkonini kamaytiradi. O‘zbekiston Respublikasi Prezidentining 07.05.2020-yildagi PQ-4707-son “Eksport faoli-
yatini yanada qo‘llab-quvvatlash chora-tadbirlari to‘g‘risida” gi qarori asosida, eksport bo‘yicha avtomobil, havo 

1 Прищепа А.И.,Механизмы внешнеторгового финансирования экспортных операций в международной практике ведения 
торговли. Экономика и управление. – 2012. - № 2 (34); Петров А.О. Развитие внешнеэкономической деятельности малого и 
среднего бизнеса в различных странах мира. Научный журнал Донецкого национального университета, 2007; Шеколинский 
Н.Н. Экспортные кредитные агентства как механизм государственной финансовой поддержки. Диссертация на соискание 
ученой степени кандидата. 

2 Patrick Messerlin. Export credit subsidies. Economic Policy. Vol 2, No 4. (Apr 1989) www.jstor.org; Hideki Funatsu. Export Credit 
Insurance. The Journal of Risk and Insurance. Vol 53, No 4. (Dec 1986) www.jstor.org; A. Carter. United States Export Subsidies in 
Wheat: Strategic Trade policy or Expensive Beggar – Thy – Neighbour Tactic? American Journal of Agricultural Economics. Vol 74, 
No 3. (Aug 1992) www.jstor.org

3 D.E.Qarshiyev “Eksportning iqtisodiy o‘sishga ijobiy ta’sirini qo‘llab-quvvatlash tizimini takomillashtirish omillari xususida” “Science 
and Education” Scientific Journal, September 2021. Volume 2 Issue 9, р.406-416.

4 Шеколинский Н. Н. “Экспортные кредитные агентства как механизм государственной финансовой поддержки”. Диссертация 
на соискание ученой степени кандидата экономических наук. Москва - 2016.-142с.

5 https://invest.gov.uz/uz/mediacenter/news/experts-told-how-the-geography-of-uzbekistan-s-exports-has-changed-over-the-past-5-
years/ O‘zbekiston Respublikasi Investitsiyalar va tashqi savdo vazirligi huzuridagi Xorijiy investitsiyalarni jalb etish agentligi manbasi.

hamda eksport qiluvchilar garov sifatida sug‘urta xizmatlaridan foydalanganda sug‘urta mukofotini qoplashga 
O‘zbekiston Respublikasi Investitsiyalar va tashqi savdo vazirligi huzuridagi Eksportni rag‘batlantirish agentligi 
tomonidan kompensatsiyalar taqdim etish tartibi ishlab chiqilib amaliyotga joriy qilindi6.

1-diagramma: O‘zbekistonda eksport hajmi (mln AQSh dollari)7

2-diagramma: 7-klass. Yo‘ldagi mol-mulkni sug‘urtalash bo‘yicha sug‘urta mukofotlari (mln so‘mda)8

O‘zbekistonda eksport qilinayotgan mahsulotlarni sug‘urtalash asosan AJ “O‘zbekinvest” EISK va qisman 
boshqa sug‘urta kompaniyalari tomonidan amalga oshirilmoqda, e’tiboringizni yuqoridagi diagrammalarda kelti-
rilgan ko‘rsatkichlar tahliliga qaratsak, birinchi digrammada so‘nggi yillarda O‘zbekistonni eksport hajmi o‘sish 
tendensiyasiga ega ekanligini ko‘ramiz, mamlakat eksporti tarkibida yuqori qo‘shilgan qiymat mavjud bo‘lgan 
tayyor mahsulotlar asosan yengil sanoat, qurilish materiallari sohasi va qishloq xo‘jaligi sohasi mahsulotlari sal-
moqli ahamiyatga egaligini anglatadi, ikkinchi diagrammada aynan eksportga yo‘naltirilgan mahsulotlarni ya’ni 
sug‘urta faoliyati klassifikatorining 7 klassida nazarda tutilgan yo‘ldagi yuk sug‘urtasi asosida sug‘urtalanish 
ko‘rsatkichlari mavjud, ushbu ko‘rsatkich ham o‘sish tendensiyasiga ega lekin 2022-yilda mamlakatimizdan 
eksport qilingan tayyor, yarim tayyor va xom ashyo hamda xizmatlardan iborat bo‘lgan barcha eksport hajmi 

6 https://lex.uz/docs/4806730 O‘zbekiston Respublikasi Prezidentining 07.05.2020-yildagi PQ-4707-son qarori.
7 Manba: www.stat.uz - O‘zbekiston Respublikasi Prezidenti huzuridagi Statistika agentligi va https://imda.uz/uz/ Moliya vazirligi huzu-

ridagi Sug‘urta bozorini rivojlantirish agentligi.
8 Manba: www.stat.uz - O‘zbekiston Respublikasi Prezidenti huzuridagi Statistika agentligi va https://imda.uz/uz/ Moliya vazirligi huzu-

ridagi Sug‘urta bozorini rivojlantirish agentligi.

19 millirad 309 million dollarni tashkil etib shundan 26 trillion 993 millard 78 million so‘mlik eksport mahsulotini 
turli xil risklardan himoya qilish maqsadida sug‘urta bozori professional ishtirokchilari tomonidan 112 milliard 
193 million so‘mlik sug‘urta mukofoti yig‘ilgan bu qariyib jami eksportni 12.5 foiziga sug‘urta xizmati ko‘rsatil-
ganligini bildiradi. Bu tahlil o‘z navbatida O‘zbekistonda juda katta miqdordagi eksport yuklarini sug‘urtalashga 
extiyoj mavjudligini ya’ni eksport faoliyatini sug‘urtalash bozorida bo‘shliqlar mavjudligini bildiradi.

Iqtisodiyoti rivojlangan va rivojlanayotgan mamlakatlar tajribasi qiyosiy tahliliga tayanib aytishimiz mum-
kinki O‘zbekistonda eksport faoliyatini kompleks sug‘urtalash jarayonlarini amalga oshiruvchi yirik Eksportni 
sug‘urtalash agentliklari faoliyatini davlat tomonidan qo‘llab quvvatlash amaliyotini tashkil etish zarur.

X U L O S A  V A  T A K L I F L A R
O‘rganishlar shuni ko‘rsatadiki, iqtisodiyoti rivojlangan va rivojlanayotgan mamlakatlarda eksport tarkibi 

muttasil tarzda diversifikatsiyalanmoqda va eksport tarkibida tayyor mahsulotlar hajmi o‘smoqda.
Yangilanayotgan O‘zbekistonda so‘nggi besh yil ichida eksport raqabatbardoshligini oshirish bo‘yicha 

davlat tomonidan bir qancha qo‘llab quvvatlash mexanizmlari tashkil etilib eksport yuklarini tashish xarajatlarini 
subsidiyalash, eksport uchun maqsadli kreditlar ajratish amaliyoti joriy etildi.

Mamlakatimiz eksport mahsulotlarini sug‘urtalash tahlilidan kelib chiqib O‘zbekistonda eksportni sug‘urta-
lash tizimini yanada takomillashtirish maqsadida quydagi takliflarni berishimiz mumkin:

■ Eksport faoliyatini sug‘urtalashda hududlardagi kichik biznes va xususiy tadbirkorlik subyekti hisob-
langan eksport qiluvchilarga nisbatan kompleks sug‘urtalash xizmatlarini joriy qilish ularni faoliyatlarini 
kengayishiga sabab bo‘ladi. Eksport faoliyatini sug‘urtalash amaliyotini yo‘lga qo‘ygan sug‘urta tashki-
lotlariga nisbatan davlat tomonidan turli xil qo‘llab-quvvatlash mexanizmlarini yaratish zarur.

■ Xalqaro tajribaga ko‘ra Osiyo mamlakatlari orasida Xitoy va Janubiy Koreya eksport bozori yuqori 
ko‘rsatkichga ega bo‘lmoqda. Bu mamlakatlar eksportchilari Yevropa va Shimoliy Amerika mamlakat-
lari eksport qiluvchilariga raqobatchilik qilmoqda. Janubiy Koreya eksport-import banki (KЕXIM) va 
Janubiy Koreyada Koreya eksport sug‘urta korporatsiyasi (Korea eksport sug‘urtasi korporatsiyasi - 
KЕIC) kabi eksport sug‘urta agentliklari mamlakat eksport salohiyatini oshishiga yuqori darajada xizmat 
ko‘rsat moqda.O‘zbekistonda davlat mulki asosida Eksportni sug‘urtalash agentligini tashkil etish kerak.
Eksport sug‘urta agentliklari (EKA) xalqaro savdoni moliyalashtirish va rivojlantirishning muhim manbai 
hisoblanadi. Ular ko‘p tomonlama va ikki tomonlama agentliklar bilan birgalikda turli mamlakatlarga yirik 
moliyaviy oqimlarni jalb etishga ko‘maklashadi. Ular asosan eksport faoliyatiga ajratilgan kreditlarni va 
kafolatlarni hamda turli xil tijorat va siyosiy xavf-xatarlardan eksportchilarni sug‘urta qiladilar. Ko‘pgina 
eksport agentliklari qat’iy belgilangan foiz stavkasi asosida ishlaydi va foiz stavkalarining ma’lum dara-
jada saqlanishini ta’minlaydi.

